
“Ndërtimi i Objektit për Klinikat 
Nefrologji dhe Hemato-Onkologji” 
në Shërbimin Spitalor Klinik 
Universitar të Kosovës 

Raporti i Auditimit të Pajtushmërisë 



 

 i 
      

TABELA E PËRMBAJTJES 

PJESA I. PËRMBLEDHJA E PËRGJITHSHME ..................................................................... 3 

PJESA II. LËNDA E AUDITUAR DHE FUSHËVEPRIMI .................................................. 4 

2.1 TITULLI DHE ENTITETI I AUDITUAR .............................................................. 4 

2.2 PERIUDHA E AUDITIMIT ...................................................................................... 4 

2.3 ARSYESHMËRIA DHE BAZA LIGJORE PËR KRYERJEN E AUDITIMIT .... 4 

2.4 STANDARDET E PËRDORURA TË AUDITIMIT ............................................. 4 

2.5 PËRSHKRIMI I LËNDËS SË AUDITIMIT DHE FUSHËVEPRIMIT TË 

AUDITIMIT ............................................................................................................................. 4 

2.6 OBJEKTIVAT E AUDITIMIT................................................................................... 5 

2.7 KRITERET E AUDITIMIT ........................................................................................ 5 

PJESA III. GJETJET .................................................................................................................... 6 

PJESA IV. KONKLUZIONET ................................................................................................ 10 

PJESA V. REKOMANDIMET ................................................................................................. 11 

PJESA VI. PËRGJIGJET NGA ENTITETI I AUDITUAR ................................................. 12 



 

 

2 

Zyra Kombëtare e Auditimit, në përputhje me standardet e njohura ndërkombëtare të auditimit të sektorit 

publik kryen auditime vjetore financiare dhe pajtueshmërisë të detyrueshme me ligj dhe auditime të 

performancës.  

ZKA përmes auditimeve ofron informacion cilësor mbi përdorimin e fondeve publike të cilat ndihmojnë 

entitetet e audituara të përmirësojnë sistemet e tyre të menaxhimit financiar dhe kontrollit, duke rritur 

transparencën dhe llogaridhënien, parandalimin e korrupsionit dhe përmirësimin e efikasitetit dhe efektivitetit 

të fondeve publike. Njëkohësisht, kjo do ti shtojë vlerë veprimtarisë së tyre operative dhe strategjike. Në këtë 

mënyrë, ne rrisim besimin në shpenzimin e fondeve publike dhe luajmë një rol aktiv në sigurimin e interesit të 

taksapaguesve dhe të palëve tjera të interesit në rritjen e përgjegjësisë publike.  

Ne përmes raporteve të auditimit kemi ofruar një pamje të qartë se si qeveria dhe institucionet publike kanë 

menaxhuar me shpenzimet dhe të ardhurat, pasurinë publike dhe qeverisjen në nivel të vendit. 

Ne kemi vlerësuar efektivitetin dhe efikasitetin e sistemeve të kontrollit të brendshëm, 

përdorimin e drejtë të burimeve dhe proceset tjera në procedurat e prokurimit publik. Fushë me rëndësi të 

cilës Zyra Kombëtare e Auditimit i kushton vëmendje çdo vit, është edhe ajo e menaxhimit të gjithë ciklit të 

prokurimit, duke filluar nga planifikimi dhe buxhetimi, zhvillimi i procedurës, deri tek implementimi i kontratës. 

Këto auditime kanë rol të rëndësishëm me ndikim që të rritet transparenca dhe efikasiteti në përdorimin e 

fondeve publike, si dhe me qëllim që të sigurohet realizimi i kontratave në përputhje me kriteret dhe qëllimet 

e përcaktuara.  

Ky auditim është kryer në përputhje me Standardet Ndërkombëtare të Institucioneve Supreme të Auditimit 

(SNISA 4000). Auditimet e pajtueshmërisë të ndërmarra nga Zyra Kombëtare e Auditimit janë shqyrtime 

objektive dhe të besueshme që vlerësojnë nëse veprimet qeveritare, sistemet, operacionet, programet, 

aktivitetet ose organizatat veprojnë në përputhje me autoritetet.  

Auditorja e Përgjithshme ka miratuar përmbajtjen e raportit të auditimit “Ndërtimi i Objektit për Klinikat e 

Nefrologjisë dhe Hemato-Onkologjisë në Shërbimin Spitalor Klinik Universitar të Kosovës”.  

Përbërja e ekipit të auditimit:  

Mjellma Dibra Morina, Drejtore e Auditimit; 

Burbuqe Idrizi Ukaj, Udhëheqëse e ekipit; 

Fatbardha Jashari, Anëtare e ekipit dhe  

Drilon Osmani, Anëtar i ekipit. 

PJESA I. PËRMBLEDHJA E PËRGJITHSHME 

 

Zyra Kombëtare e Auditimit ka kryer auditimin e pajtueshmërisë me temën “Procesi i ndërtimit të objektit për 
klinikat Hemato-Onkologji dhe Nefrologji në Shërbimin Spitalor dhe Klinik Universitar të Kosovës (SHSKUK)”. 
Objektivi i këtij auditimi është të vlerësohet pajtueshmëria e procesit të ndërtimit të objektit me rregullat dhe 
kërkesat e përcaktuara në legjislacionin për prokurimin publik, si dhe me kriteret e përcaktuara në dokumentet 
e planifikimit dhe projektimit. Objektivi gjithashtu përfshin vlerësimin e funksionimit të sistemeve të kontrollit 
të brendshëm, menaxhimin e fondeve të ndara për këtë projekt dhe sigurimin që fazat e buxhetimit, 
tenderimit dhe implementimit të kontratës janë zhvilluar në mënyrë transparente, dhe në përputhje me 
standardet ligjore dhe rregullative. 
Ky auditim ka përfshirë të gjithë ciklin, duke filluar nga procesi i buxhetimit dhe planifikimit, vazhduar me 
procedurat e tenderimit dhe vlerësimin e ofertave të operatorëve ekonomikë (OE), dhe deri te menaxhimi i 
fondeve dhe implementimi i kontratës. Subjekt i këtij auditimi ishte Shërbimi Spitalor dhe Klinik Universitar i 
Kosovës, i themeluar si institucion shëndetësor publik me rëndësi të veçantë, që përfshin institucionet e nivelit 
dytësor dhe tretësor të kujdesit shëndetësor. 
Konkluzioni i auditimit është se në proces janë identifikuar mangësi në fazën e buxhetimit, tenderimit dhe 
menaxhimit të fondeve. Kontrollet e brendshme nuk kanë funksionuar në nivelin e duhur gjatë procesit, ndërsa 
testimet e dokumenteve relevante kanë nxjerrë në pah parregullsi të cilat shpalosen në vijim. 

- SHSKUK nuk ka arritur të sigurojë një proces të plotë dhe të rregullt të planifikimit dhe buxhetimit për 

kontratën e ndërtimit të objektit për klinikat Nefrologji dhe Hemato-Onkologji.  

- Është aplikuar qasje e dyfishtë gjatë hartimit të specifikimeve teknike, duke lënë hapësirë për 

dykuptimësi dhe interpretime subjektive. 

- Është evidentuar mospërputhje në mes të dokumentacionit teknik të projektit dhe krahasimit me 

paramasën. 

- SHSKUK nuk ka zbatuar në mënyrë të plotë kërkesat ligjore gjatë procesit të vlerësimi të ofertave në 

procedurën e prokurimit për këtë kontratë.  

- Gjatë menaxhimit të fondeve të projektit janë evidentuar parregullsi që  ndikojnë në pasqyrimin jo të 

saktë të shpenzimeve.  

Për të eliminuar mangësitë e identifikuara, kërkohen veprime konkrete dhe për këtë kemi dhënë 
rekomandime për Bordin Drejtues dhe Drejtorin e Përgjithshëm të SHSKUK, me qëllim përmirësimin e 
planifikimit të buxhetimit, respektimin e legjislacionit përkatës në fuqi dhe sigurimin e përdorimit efikas 
të fondeve publike. 

  



 

 

4 

PJESA II. LËNDA E AUDITUAR DHE FUSHËVEPRIMI 

 

2.1 TITULLI DHE ENTITETI I AUDITUAR  

 
Auditimi i pajtueshmërisë ka të bëjë me auditimin e projektit ‘’Ndërtimi të objektit për klinikat Hemato-
Onkologji dhe Nefrologji në Shërbimin Spitalor dhe Klinik Universitar të Kosovës”, i cili është realizuar nga 
Shërbimi Spitalor dhe Klinik Universitar i Kosovës (SHSKUK) si subjekt përgjegjës për planifikimin, menaxhimin, 
mbikëqyrjen dhe zbatimin e këtij projekti. 
Shërbimi Spitalor dhe Klinik Universitar i Kosovës (SHSKUK) është person juridik i themeluar sipas Ligjit për 
Shëndetësi të Republikës së Kosovës. Si person juridik, SHSKUK ka aftësinë ligjore të menaxhojë asetet 
materiale dhe financiare, të lidhë kontrata dhe të zbatojë projekte infrastrukturore shëndetësore. 
Organet drejtuese të SHSKUK janë Bordi Drejtues dhe Drejtori i Përgjithshëm. Bordi Drejtues është organ 
kolegjial dhe më i lartë vendimmarrës në institucion, ndërsa Drejtori i Përgjithshëm është përgjegjës për 
zbatimin e planeve zhvillimore, menaxhimin e buxhetit, kontrollin e brendshëm, menaxhimin e burimeve 
njerëzore dhe për funksionimin e përgjithshëm të institucionit. 
 

2.2 PERIUDHA E AUDITIMIT  

 
Periudha e auditimit mbulon periudhën 2018 - qershor 2025. Periudha e mbuluar e auditimit ndërlidhet me 
procesin e planifikimit, menaxhimit dhe ekzekutimit të këtij projekti.  

 

2.3 ARSYESHMËRIA DHE BAZA LIGJORE PËR KRYERJEN E AUDITIMIT  

 

Zyra Kombëtare e Auditimit ka mandat kushtetues dhe ligjor, për t’i audituar programet dhe projektet e 
menaxhuara nga organizatat buxhetore dhe të financuara nga buxheti i Kosovës. Auditimi është kryer në 
përputhje me Ligjin Nr. 05/L-055 për Auditorin e Përgjithshëm dhe Zyrën Kombëtare të Auditimit të Republikës 
së Kosovës, neni 21, dhe Planit Vjetor të Auditimit të ZKA-së për 2024/2025. Në bazë të ligjit të ZKA-së, të 
gjitha raportet e auditimit bëhen publike në web-faqen zyrtare. 

 

2.4 STANDARDET E PËRDORURA TË AUDITIMIT  

 
Auditimi është kryer në përputhje me Standardet Ndërkombëtare të Institucioneve Supreme të Auditimit 
(SNISA). Në përputhje me ONISA-P-10, SNISA 130 Kodin e Etikës, 400 Parimet e auditimit të pajtueshmërisë, 
dhe 4000 Standardet e auditimit të pajtueshmërisë dhe manuali i auditimit të pajtueshmërisë së ZKA-së, si dhe 
kërkesat e tjera relevante për auditimin e pajtueshmërisë, ZKA-ja është e pavarur nga subjekti i auditimit. 
Dëshmitë e auditimit të mbledhura janë të mjaftueshme dhe të përshtatshme për të mbështetur konkluzionet 
e nxjerra në këtë raport. 
 
 

 

2.5 PËRSHKRIMI I LËNDËS SË AUDITIMIT DHE FUSHËVEPRIMIT TË AUDITIMIT  

 

Lëndë e këtij auditimit është procesi i ndërtimit të objektit për klinikat Hemato-Onkologji dhe Nefrologji në 
Shërbimin Spitalor dhe Klinik Universitar të Kosovës. Fushëveprimi i këtij auditimi është përqendruar në tri 
faza kryesore: 

1. Planifikimi i projektit, duke shqyrtuar pajtueshmërinë e planifikimit dhe buxhetimit; 

2. Kontraktimi, duke shqyrtuar pajtueshmërinë e procedurave të prokurimit dhe tenderimit; dhe 

3. Implementimi, duke shqyrtuar menaxhimin e fondeve dhe procesin e ndërtimit, apo ekzekutimit 

të projektit. 

Ky projekt ishte përfshirë në projeksionet buxhetore që nga viti 2018. Mjete të ndara në vitin 2024 ishin gjithsej  
2,000,000€ të ndara në dy projekte. E njëjta shumë ishte përfshirë në planet buxhetore edhe për dy vitet e 
ardhshme. Procedurat e prokurimit janë zhvilluar përgjatë vitit 2023 dhe 2024, kur edhe është lidhur kontrata 
në vlerë 4,299,293€ me afat të realizimit 3 vjet. Deri në gusht 2025 progresi financiar për këtë projekt ishte 
938,114€, apo 22% nga vlera e kontratës. 
Auditimi i pajtueshmërisë ka pasur për qëllim të vlerësojë pajtueshmërinë e këtij aktiviteti me kornizën ligjore, 
përfshirë dispozitat e ligjit të prokurimit publik, projektimin, dhe kontratën. 
Nuk janë evidentuar kufizime në fushëveprimin e auditimit. 

2.6 OBJEKTIVAT E AUDITIMIT  

 
Objektiv i këtij auditimi është të vlerësojë pajtueshmërinë e procesit të ndërtimit të objektit për klinikat 
Hemato-Onkologji dhe Nefrologji me rregullat dhe kërkesat e përcaktuara në legjislacionin për prokurimin 
publik, si dhe me kriteret e përcaktuara në dokumentet e planifikimit dhe projektimit. Pikat kryesore që do të 
shqyrtohen janë: 

• Të shqyrtohet nëse janë ndarë fonde të mjaftueshme dhe në përputhje me kërkesat e 

projektit, duke u fokusuar në ndarjen e buxhetit për dy klinikat (Hemato-Onkologjia dhe 

Nefrologjia) që nga viti 2018. Do të analizohet si janë alokuar dhe përdorur këto fonde, duke 

siguruar se ndarja e burimeve financiare është bërë në mënyrë të drejtë dhe të justifikuar. 

• Të shqyrtohet nëse procedurat e tenderimit dhe prokurimit janë realizuar në përputhje me 

ligjin për prokurimin publik, si dhe me politikat dhe praktikat më të mira të transparencës dhe 

konkurrencës të hapur, duke siguruar se tenderët janë shpallur në mënyrë të drejtë dhe se 

kontratat janë nënshkruar me operatorët më të përshtatshëm. 

• Të vlerësohet se si janë menaxhuar fondet e projektit gjatë periudhës së implementimit, duke 

u siguruar që të gjitha pagesat dhe shpenzimet janë bërë në përputhje me planin financiar të 

projektit dhe kontratat përkatëse si dhe në përputhje me rregullat e menaxhimit financiar. 

 
 

2.7 KRITERET E AUDITIMIT  

 

Lista e ligjeve dhe rregulloreve me anë të të cilave rregullohet buxhetimi, projektimi dhe procedurat e 
tenderimit për ndërtimin e objektit për klinikat Hemato-Onkologji dhe Nefrologji janë: 

• Ligji mbi Ndarjet Buxhetore për Buxhetin e Republikёs sё Kosovёs pёr vitet 2018-2025, 

• Ligji Nr. 04/L-042 për Prokurimin Publik në Republikën e Kosovës - LPP (me plotësim-

ndryshimet), 

• Rregullat dhe Udhëzuesi Operativ për Prokurimin Publik - RRUOPP, 

• Ligji Nr. 03/L-048 për Menaxhimin e Financave Publike dhe Përgjegjësitë (me plotësim-

ndryshimet). 

PJESA III. GJETJET  

 

ZKA, në auditimin e kryer ka indentifikuar mangësi në procesin e buxhetimit, tenderimit dhe menaxhimit të 
fondeve. Mangësitë e identifikuara pasqyrohen përmes gjatjeve të auditimit të identifikuara, të cilat bazohen 
në analizimin e dokumenteve relevante të pranuara nga SHSKUK.  
Në vijim shpalosim çështjet e identifikuara: 
Çështja 1 Mospërputhje në planifikimin buxhetor për ndërtimin e objektit për klinikat Hemato-Onkologji 
dhe Nefrologji 
Neni 30 i ligjit 03/L-048 për menaxhimin e financave publike dhe përgjegjësive, si dhe neni 16 i Ligjit të buxhetit 
lidhur me ndryshimet në shumat e ndara për projektet kapitale në kuadër të nën programeve, përcakton 
formën e transferit dhe rindarjes së shumave të ndara buxhetore në përputhje me ndikimin e përqindjes së 
transferit.  
Projekti “Ndërtimi i Objektit për Klinikat Nefrologji dhe Hemato-Onkologji në Shërbimin Spitalor Klinik 
Universitar të Kosovës” është përfshirë në planifikimin buxhetor që nga viti 2018, me fonde të ndara fillimisht 
për ndërtimin e klinikës së Hemato-Onkologjisë. Prej  vitit 2019, përveç klinikës së Hemato-Onkologjisë, janë 
ndarë edhe fondet për ndërtimin e Klinikës së Nefrologjisë. 
Në vitin 2019 është realizuar projektimi për ndërtimin e të dyja klinikave në një objekt të vetëm, të ndarë në 
kate. Më vonë, në vitin 2022, është marrë leja e ndërtimit të objektit sipas projektimit të bërë.  
Procedura e prokurimit ka filluar në gjysmën e parë të vitit 2023, dhe specifikimet teknike janë përgatitur në 
përputhje me projektin detaj, i cili është i bazuar në projektimin e vitit 2019, ku parashikohet ndërtimi i dy 
klinikave në një objekt të vetëm. Kontrata për ndërtimin e këtij objekti të përbashkët është nënshkruar në 
shkurt të vitit 2024 në vlerë prej 4,299,293€. 
Megjithatë, edhe pse projektimi, leja e ndërtimit dhe kontrata e ndërtimit specifikojnë se bëhet fjalë për një 
objekt të vetëm, buxhetimi për vitin 2024 dhe 2025 ka vazhduar për secilën klinikë ndaras, si dy projekte të 
veçanta pa bërë rregullimin e ndarjeve buxhetore në një projekt të vetëm. 
Shkaku:  Kjo kishte ndodhur si rezultat i mungesës së kontrolleve të brendshme, mungesës së harmonizimit 
ndërmjet buxhetimit të projektit për një objekt të vetëm. Po ashtu, mungesa e kontrolleve të brendshme dhe 
koordinimit ka bërë që buxhetimi të vazhdojë ndaras për dy klinikat, pavarësisht ndryshimeve në projektim. 
Ndikimi:  Për vitin 2025, buxheti për ndërtimin e Klinikës së Nefrologjisë është 3,750,000€, ndërsa për 
ndërtimin e Klinikës së Hemato-Onkologjisë është 3,750,000€, duke krijuar një rrezik të mbivlerësimit të 
fondeve duke mos i shfrytëzuar mjetet e mbetura. Po ashtu, trajtimi ndaras i këtyre projekteve, ndikon në 
pasqyrimin  jo të drejtë të numrit të projekteve kapitale të realizuara, duke pasqyruar një pamje jo të saktë të 
progresit të projekteve, dhe në besueshmërinë financiare.  
Çështja 2 Qasje e dyfishtë në hartimin e specifikave teknike 
Rregullorja për Prokurimin Publik, neni 19.6 ndalon përcaktimin e specifikimeve teknike që kufizojnë 
konkurrencën në mënyrë të pajustifikuar, përfshirë referencat e drejtpërdrejta në marka apo prodhues, përveç 
kur përfshihet termi “ose ekuivalente”. Për më tepër, neni 25 i kësaj rregulloreje obligon operatorët që të 
paraqesin dokumentacion të plotë, të verifikueshëm dhe në përputhje me kriteret e përcaktuara në dosje. 
Neni 40 përshkruan qartësisht parimet që duhet të udhëheqin komisionin për ekzaminimin dhe vlerësimin e 
ofertave. 
Në dokumentacionin e tenderit është përdor një qasje e dyfishtë në specifikimet teknike e cila krijon paqartësi 
në përcaktimin e kritereve. Konkretisht në Aneksin 1 që përmban specifikimet teknike të detyrueshme, është 
përdorur togfjalëshi “ose me karakteristika të ngjashme”. Ndërkohë, në fund të tabelës figuron një shënim 
shtesë ku thuhet se “nëse hasni në ndonjë emër të prodhuesit - gjithashtu është e lejuar edhe ekuivalente”. 
Kjo qasje e dyfishtë krijon paqartësi në përcaktimin e fleksibilitetit të lejuar në ofertim. 
Në njërën anë, përdorimi i termit ‘’ose ekuivalent’’ në përputhje me rregulloren dhe nënkupton lejimin e 
produkteve të tjera përveç atyre të përmendura me emër. Megjithatë, përshkrimi teknik i artikujve përfshin 
gjithashtu shprehjen “karakteristika të ngjashme”, e cila, pa përcaktime të sakta për kufijtë minimalë apo 
maksimalë të devijimeve teknike, lejon hapësirë për interpretim të gjerë. 
Shkaku: Përcaktimi jo i duhur i specifikave, përkatësisht përdorimi jo i duhur i shprehjeve kishte ndodhur si 
rezultat i pakujdesisë nga njësia kërkuese gjatë hartimit të specifikave dhe mungesës së kontrolleve nga 

zyrtarët e prokurimit për të parandaluar këtë devijim. 
Ndikimi: Mosrespektimi i legjislacionit në fuqi mund të ndikon në mungesën e transparencës në proces. 
Mungesa e një standardi të matshëm për “ngjashmërinë” teknike rrit rrezikun e pranimit të produkteve që 
nuk përmbushin realisht kërkesat e projektit dhe krijon mundësi për interpretime subjektive gjatë vlerësimit 
të ofertave. 
Çështja 3 Mospërputhje mes dokumentacionit teknik të projektit dhe paramasës 
Neni 19 i Rregullores së Prokurimit Publik lidhur me specifikimet teknike, përcakton se ato do të përshkruajnë 
dhe përkufizojnë, ndër të tjera, karakteristikat e obligueshme siç janë cilësia, kërkesat e dizajnit, dimensionet, 
sigurimi i cilësisë, etj. Po ashtu, përshkrimet e specifikimeve teknike/Termat e referencës do të jenë të qarta, 
sakta dhe precize dhe duhet të mos paraqesin kufizime të pa arsyeshme, në mënyrë që të mos kufizohet 
konkurrenca. Specifikimet duhet të përkufizohen në mënyrë që mos të krijojnë paqartësi rreth natyrës së 
mallrave, punëve ose shërbimeve të kërkuara. 
Gjatë auditimit të dokumentacionit teknik të projektit dhe krahasimit me paramasën e paraqitur, kemi hasur 
mospërputhje në lidhje me klasën e betonit të parashikuar për strukturat kryesore ndërtimore dhe sasisë së 
armaturës dhe betonit. 
Konkretisht, në pjesën grafike dhe përshkrimin teknik të projektit, është projektuar klasa e betonit C30/37, tek 
pllaka e themelit, shtyllat, muret, dhe rampat. Ndërsa në paramasën është kërkuar klasa e betonit C25/30 tek 
pllaka e themelit, shtyllat, muret dhe rampat. 
Për pozicionin “4.6. Sjellja e materialit dhe betonimi i themeleve pllakë – Pllaka e bazamentit, C25/30”, matjet 
sipas projektit detal tregojnë një sasi prej 555 m³, ndërsa sipas paramasës është kërkuar një sasi prej 585 m³, 
duke rezultuar në një diferencë në mes të sasisë së projektuar dhe të paramasës, e cila ka rezultuar me 
kontraktimin e 30 m³ më shumë. 
Për pozicionin “5.1. Sjellja, përpunimi, formatizimi dhe vendosja e armaturës në vend”, vërehet se ka 
mospërputhje me sasinë sipas planit detal dhe asaj të paraqitur në paramasë. Sipas matjes së masave sipas 
projektit detal tregojnë një sasi të nevojshme prej 247 t (247,000kg), kurse sipas paramasës sasia e kërkuar 
është 273 t (273,000kg). Pra, kemi një mospërputhje të sasisë së projektuar dhe të paramasës, e cila ka 
rezultuar me kontraktimin e sasisë për 26 t (26,000kg) më shumë. 
Shkaku: Këto mospërputhje janë pasojë e mungesës së kontrolleve të brendshme gjatë përgatitjes dhe 
harmonizimit të dokumentacionit teknik me paramasën. 
Ndikimi: Ndryshimi në kërkesat e pozicioneve mund të krijoj paqartësi rreth sasive dhe cilësive të pozicioneve 
të caktuara, si dhe ndikon në realizimin e punimeve dhe pranimin e tyre jo sipas projektit. Po ashtu, devijimet 
nga kërkesat e projektit, i cili është bazë për hartimin e paramasës dhe parallogarisë mund të ndikon në rritjen 
e kostove të projektit.  
Çështja 4 Mangësi në procesin e vlerësimit të ofertës gjatë procesit të tenderimit 
Në bazë të Ligjit për Prokurimin Publik në Republikën e Kosovës, përcaktohen rregullat për pjesëmarrjen dhe 
vlerësimin e operatorëve ekonomikë në procedurat e prokurimit publik, përfshirë kërkesat për dokumentimin 
e kapaciteteve teknike dhe profesionale. Neni 28 i këtij ligji, përcakton se kërkesat e karakterit teknik dhe 
profesional duhet të jenë të qarta, të sakta dhe objektive, në funksion të sigurimit të konkurrencës së drejtë 
dhe trajtimit të barabartë të operatorëve. Po ashtu, sipas nenit 59, paragrafi 4, një ofertë konsiderohet e 
përgjegjshme vetëm nëse i plotëson në tërësi kërkesat e përcaktuara në njoftimin për kontratë dhe dosjen e 
tenderit, ndërsa neni 66 përcakton natyrën dhe formën e dokumenteve që kërkohen për të vërtetuar 
kapacitetet përkatëse.  
Nga shqyrtimi i procesit të vlerësimit të ofertës, janë evidentuar disa mangësi që ndikojnë në përputhshmërinë 
e ofertës me kërkesat e dosjes së tenderit, duke përfshirë: 

- Mangësi në listën e kontratave të ngjashme për dëshminë e përvojës së punës:  

Lista e kontratave të ngjashme që është paraqitur për të dëshmuar përvojën e mëhershme nuk e plotëson 
kërkesën për vlerë kumulative mbi 6,000,000 €, për shkak të mangësive në dokumentet shoqëruese. Mungesa 
e kolonës që pasqyron datën e përfundimit në njërën nga listat e projekteve, e bënë atë të pavlefshme për 
vlerësim, duke qenë kundërshtim me kushtet e përcaktuara në Dosjen e Tenderit. Kjo çon në pamundësinë 
për të verifikuar plotësisht përvojën e mëhershme dhe ndikon në vlerësimin e ofertës. 

- Mungesa e dokumenteve mbi kualifikimet profesionale për punëtorë të profileve të ndryshme:  

Lista e punëtorëve të propozuar për projektin nuk shoqërohet me dokumente që vërtetojnë përgatitjen 
arsimore apo kualifikimet profesionale përkatëse. Ky dokumentacion është thelbësor për të vlerësuar 
kapacitetin teknik dhe përputhshmërinë me kërkesat specifike të tenderit. Mungesa e këtyre dokumenteve e 
bën të pamundur vlerësimin e kapacitetit teknik dhe përputhshmërisë së ofertës. 

- Mangësi në dokumentacionin teknik (katalogët e pajisjeve):  

Operatori ekonomik ka dorëzuar dy katalogë për pajisjet e propozuara duke nënvizuar vetëm dy pajisje të 
klimatizimit, duke mos përmbushur plotësisht kërkesat e dosjes së tenderit për dokumentacionin teknik për 
pajisjet dhe materialet për ngrohje, klimatizim dhe ventilim. Mungesa e theksimit të pajisjeve të tjera të 
përfshira në ofertim e bën vlerësimin teknik të pamundur dhe ndikon negativisht në përputhshmërinë e 
ofertës me specifikimet teknike. 
Shkaku: Shkak i këtyre veprimeve ishte pakujdesia e anëtarëve të komisionit të cilët e vlerësuan si të 
përgjegjshme ofertën e OE, edhe përkundër faktit që oferta nuk i përmbushte të gjitha kushtet sipas Ligjit të 
Prokurimit Publik dhe akteve tjera juridike në fuqi.  
Ndikimi: Këto mangësi në dokumentacionin e paraqitur ndikojnë direkt në procesin e vlerësimit të ofertës. 
Mungesa e dokumenteve dhe pasaktësitë në listat dhe kontratat e paraqitura çojnë në pamundësinë për të 
vlerësuar plotësisht kapacitetin teknik dhe profesional të ofertuesit, duke e bërë ofertën të paplotë dhe të 
paqartë. 
Çështja 5 Mangësi në procesin e menaxhimit të shpenzimeve 
Sipas nenit 12 të Ligjit të Buxhetit, çdo OB duhet të regjistrojë në Programin e Investimeve Publike (PIP) 
obligimet kontraktuale shumëvjeçare për projektet kapitale si dhe të vendos kontratat për projekte kapitale, 
të planifikuara në tabelat buxhetore dhe të përfshira në PIP. Më tej, neni 17 thekson se brenda tre (3) javësh 
nga mbyllja e secilit tre (3) mujor, të gjitha OB-të përmes sistemit të PIP-it duhet të raportojnë në Ministrinë e 
Financave, Punës dhe Transfereve, progresin fizik dhe financiar të projekteve kapitale të aprovuara me këtë 
ligj.  
Shpenzimet e realizuar për projektin “Ndërtimi i Objektit për Klinikat Nefrologji dhe Hemato-Onkologji” për 
periudhën 2019 - qershor 2025 nga të dy projektet janë 1,078,335€, duke përfshirë shpenzimet nga të dyja 
projektet.  
Gjatë analizës së shpenzimeve të realizuara për këtë projekt, janë identifikuar disa pasaktësi në shpërndarjen 
e fondeve sipas qëllimit të secilit projekt. Këto pasaktësi kanë ndodhur për disa arsye, përfshirë: 

• Nga projekti “Ndërtimi i Objektit për Klinikën Hemato-Onkologji” (15710) janë realizuar pagesa për 

hartimit të projektit kryesor për Nefrologji dhe Hemato-Onkologji në vlerë prej 22,000€. Ky shpenzim 

nuk paraqet pasqyrim të saktë të shpenzimeve, pasi projekti përfshin ndërtimin e dy klinikave në një 

objekt të vetëm. Si rezultat, ky shpenzim ka ndikuar edhe në projektin “Projektimi dhe ndërtimi i 

ndërtesës së Klinikës së Nefrologjisë” (18227). 

• Për realizimin e kontratës “Ndërtimi i Objektit për Klinikat Nefrologji dhe Hemato-Onkologji” janë 

realizuar shpenzime 943,570€, nga të cilat 649,964€ janë nga projekti “Ndërtimi i Objektit për Klinikën 

Hemato-Onkologji” (15710) dhe 299,606€ nga projekti “Projektimi dhe ndërtimi I ndërtesës së Klinikës 

së Nefrologjisë” (18227). Kjo shpërndarje e shpenzimeve nuk reflekton saktësisht ndarjen e kostove 

për secilën klinikë, pasi nuk ka specifikime të qarta mbi përkatësinë e punimeve për secilin klinikë veç 

e veç.  

• Gjithashtu, nga projekti “Ndërtimi i Objektit për Klinikën Hemato-Onkologji” (15710) janë realizuar 

134,765€ të cilat lidhen me vendime gjyqësore që nuk kanë asnjë lidhje me projektin e buxhetuar. 

Si rezultat, raportimet për progresin e projektit në raportin përmbledhës tre mujor përmes PIP, nuk janë të 
sakta.   
Shkaku: Shkaku i një projektimi të tillë ka të bëjë me menaxhimin jo të duhur të fondeve dhe të dhënave. Për 
shkak të mangësive në planifikim dhe koordinim, nuk është aplikuar një ndarje e qartë e burimeve dhe 
shpenzimeve për këtë projekt. 
Ndikimi: Kjo situatë ndikon në uljen e transparencës në përdorimin e fondeve publike dhe në pasqyrimin jo të 
saktë të shpenzimeve për projektet e buxhetuara, duke krijuar raportime të pasakta që dobësojnë kontrollin 

e brendshëm dhe llogaridhënien e menaxhmentit. 

PJESA IV. KONKLUZIONET  

 
Bazuar në auditimin e kryer të pajtueshmërisë dhe dëshmitë e mbledhura të auditimit, konkluzionet e nxjerra 
në pajtueshmëri janë si më poshtë: 

- Mos harmonizimi i buxhetit të projektit i cili fillimisht ishte planifikuar si dy projekte por që projekti 

ideor parasheh ndërtimin e dy klinikave në një objekt të përbashkët. 

- Aplikimi i qasjes së dyfishtë në hartimin e specifikave teknike duke mos përdorur termet në harmoni 

me legjislacionin.  

- Mospërputhje, përkatësisht devijime ndërmjet dokumentacionit teknik të projektit dhe paramasës. 

- Vlerësimi i ofertave jo në përputhje me kërkesat e dosjes së tenderit.  

- Pasqyrim jo i saktë i shpenzimeve për projektet e buxhetuara si dhe shpenzime shtesë jashtë 

planifikimeve buxhetore për projektet konkrete. 

PJESA V. REKOMANDIMET  

 
Si rezultat i auditimit të kryer të pajtueshmërisë rekomandimet e mëposhtme u jepen Bordi Drejtues dhe 
Drejtorit të Përgjithshëm të SHSKUK-së. 
 

- Bordi Drejtues dhe Drejtori i Përgjithshëm duhet të forcojnë kontrollet e brendshme në mënyrë që  të 

sigurohet harmonizimi i duhur me rastin e buxhetimit të projekteve kapitale, si dhe rishikim i 

menjëhershëm i alokimit të shpenzimeve për të pasqyruar saktë projektin. Duhet të harmonizohen 

raportet financiare dhe të sigurohet transparencë për të parandaluar pasqyrime të pasakta të fondeve.  

- Bordi Drejtues dhe Drejtori i Përgjithshëm duhet të sigurohen kontrolle efektive tek njësitë kërkuese 

dhe në zyrën e prokurimit me qëllim që të evitohet përdorimi i kritereve të pa qarta me rastin e 

hartimit të specifikave teknike. 

- Bordi Drejtues dhe Drejtori i Përgjithshëm duhet të forcoj sistemet e kontrolleve të brendshme gjatë 

përgatitjes së paramasës, në mënyrë që të sigurohet harmonizimi i dokumentacionit teknik sipas 

kërkesave të projektit, për të parandaluar ndikimet e mundshme gjatë fazës së implementimit të 

projektit.  

- Bordi Drejtues dhe Drejtori i Përgjithshëm duhet të forcojnë kontrollet e brendshme dhe përmes 

Zyrtarit Përgjegjës të Prokurimit të sigurohen se anëtarët e komisioneve vlerësuese konsiderojnë një 

tender si të përgjegjshëm vetëm nëse tenderi në fjalë është në përputhshmëri me të gjitha kërkesat e 

dosjes së tenderit.  

- Bordi Drejtues dhe Drejtori i Përgjithshëm duhet të sigurohet se me rastin e planifikimeve buxhetore 

po bëhet një ndarje e qartë e burimeve dhe shpenzimeve për secilin projekt në mënyrë që të 

mundësohet një pasqyrim i saktë i shpenzimeve dhe progresit. Forcimi i mekanizmave të kontrollit të 

brendshëm do të ndihmonte në identifikimin e këtyre gabimeve në faza më të hershme, për të 

parandaluar ndikimet e mundshme. 

PJESA VI. PËRGJIGJET NGA ENTITETI I AUDITUAR    

Shtojca Nr 1: Përgjigjet e entitetit të audituar në lidhje me konkluzionet e raportit  

 
Vëzhgimet/ 

Rekomandimet 

Pajtohet 

Po/Jo 

Komentet e entitetit të 

audituar 

Përgjigja e ZKA-së  

Rekomandimi 4: 

Bordi Drejtues 

dhe Drejtori i 

Përgjithshëm 

duhet të forcojnë 

kontrollet e 

brendshme dhe 

përmes Zyrtarit 

Përgjegjës të 

Prokurimit të 

sigurohen se 

anëtarët e 

komisioneve 

vlerësuese 

konsiderojnë një 

tender si të 

përgjegjshëm 

vetëm nëse 

tenderi në fjalë 

është në 

përputhshmëri 

me të gjitha 

kërkesat e dosjes 

së tenderit.  

Jo Çështja 4 Mangësi në procesin e 

vlerësimit të ofertës gjatë 

procesit të tenderimit  

Gjatë vlerësimit të tenderit edhe 

pse në listë nuk ka qenë e shkruar 

data e perfundimit por Data e 

lëshimit të references. Ne kemi 

vleresuar në bazë të përfundimit 

të projektit të deshmuar me 

pranim teknik për projektet e 

përfunduara gjatë kohes që është 

kërkuar sipas dosjes së 

tenderit,  e jo në bazë të lëshimit 

të referencës. Eshtë 

bashkangjitur  në PDF lista e 

projekteve të punëve të kryera 

dhe janë nënvizuar projektet të 

cilat kanë pranime teknike ose 

referenca  e cila është plotesuar 

edhe pas kërkesës per 

informacione shtesë drejtuar 

OE(e bashkangjitur gjithashtu) 

Në dosjen e tenderit është 

përcaktuar se lista e kontratave të 

ngjashme duhet të përmbajë të 

dhëna si: datën e nënshkrimit, datën 

e përfundimit, titullin e kontratës, 

autoritetin kontraktues dhe vlerën e 

projektit. 

Nga shqyrtimi i listës së kontratave 

të ngjashme të prezantuar në ofertë, 

si dhe bazuar në dokumentet 

mbështetëse, ne nuk kemi mundur 

të marrim siguri se është plotësuar 

kërkesa për vlerën kumulative mbi 

6,000,000€ për të dëshmuar 

përvojën e kërkuar.  

Pavarësisht komenteve të dhëna, kjo 

nuk e ndryshon gjendjen e 

konstatuar në raportin e auditimit. 

Rekomandimi 4: 

Bordi Drejtues 

dhe Drejtori i 

Përgjithshëm 

duhet të forcojnë 

kontrollet e 

brendshme dhe 

përmes Zyrtarit 

Përgjegjës të 

Prokurimit të 

sigurohen se 

anëtarët e 

komisioneve 

vlerësuese 

konsiderojnë një 

tender si të 

përgjegjshëm 

vetëm nëse 

tenderi në fjalë 

është në 

Jo 2.- Mungesa e dokumenteve mbi 

kualifikimet profesionale të 

personelit kyç:  

Vlerësimi  është bërë në bazë të 

listes së paraqitur nga OE që kane 

prezentuar për profesionet e 

tyre,(te bashkangjitur) 

Në listën e paraqitur nga operatori 

ekonomik janë specifikuar vetëm 

emrat dhe profesionet e punonjësve, 

pa bashkangjitur dëshmi mbi 

kualifikimet profesionale dhe 

përgatitjen e tyre shkollore. 

Rrjedhimisht, dokumentacioni i 

paraqitur nuk është në përputhje me 

kërkesat e përcaktuara në dosjen e 

tenderit. 

përputhshmëri 

me të gjitha 

kërkesat e dosjes 

së tenderit.  

Rekomandimi 4: 

Bordi Drejtues 

dhe Drejtori i 

Përgjithshëm 

duhet të forcojnë 

kontrollet e 

brendshme dhe 

përmes Zyrtarit 

Përgjegjës të 

Prokurimit të 

sigurohen se 

anëtarët e 

komisioneve 

vlerësuese 

konsiderojnë një 

tender si të 

përgjegjshëm 

vetëm nëse 

tenderi në fjalë 

është në 

përputhshmëri 

me të gjitha 

kërkesat e dosjes 

së tenderit.  

Jo 3.- Mangësi në dokumentacionin 

teknik (katalogët e pajisjeve): 

Në katalogun M8.1(te 

bashkangjitur) janë prezentuar të 

gjitha paisjet me specifikat teknike 

të kërkuara. 

Në katalogun e prezentuar M8.1 

përveq dy paisjeve te nenvizuara 

ka edhe paisje te 

panenvizuara.  Ku nuk 

është  nënvizuar paisja e 

prezentuar kemi vërejtur si 

komision se edhe pse nuk është 

nënvizuar, specifikat teknike të 

kërkuara kanë qenë në katalogun 

e prezentuar nga kompania, kurse 

në dy katalogje(dy paisje) është 

prezentuar vetëm nga një lloj 

paisje që është kuptuar 

automatikisht se nuk ka nevojë 

për ta nënvizuar pasi që ajo paisje 

i plotëson sepcifikat teknike të 

kërkuara. 

"Në katalogun M8.1(te 

bashkangjitur)   OE ka nënvizuar: 

Faqe 4. Pjesen e mbrendshme të 

Split A/CUnit, 

Faqe 5. Pjesen e jashtme të Split 

A/C Unit, 

Faqe 6. Klimat kasetore , 

Faqe 7. Fan Coolerat, 

Faqe  9,10,11,12- 

Klimakomora(AHU) 

Faqe 13,14,15- Chilleri- Heat 

Pompa, 

Faqe  Nxemesi i ujit-Bojleri. 

Ne kete Katalog OE ka 

bashkangjitur te gjitha paisjet qe 

do te perdoren per ventilim dhe 

klimatiizm." 

Në katalogun e paraqitur janë të 

hijezuara vetëm dy pajisje (në faqet 6 

dhe 8). Rrjedhimisht dokumentacioni 

i dorëzuar nuk përmbush plotësisht 

kërkesat e përcaktuara në dosjen e 

tenderit. Pavarësisht komenteve të 

dhëna, kjo nuk e ndryshon gjendjen 

e konstatuar në raportin e auditimit. 

